
LETRA  E KRYETAR ES SË BORDIT TË RRGGK  
 
 
Të nderuara anëtare të Rrjetit,  
 
Kam kënaqësinë dhe privilegjin të ju drejtohem me këtë letër në përfundimin e një 
viti tjetër të suksesshëm për Rrjetin. Që nga përzgjedhja ime si kryetare e bordit, nuk 
kalon ditë që nuk vazhdoj të mrekullohem nga fuqia, pasioni dhe dinamika e punës 
që e përcjell Rrjetin çdo ditë. Prej stafit të rrjetit i cili është shumë i motivuar dhe i 
dedikuar për përmbushjen e misionit të Rrjetit deri te secila organizatë anëtare që 
ofron çdo ditë tërë qenien e vet dhe angazhimin maksimal për të arritur qëllimet e 
përbashkëta.  
 
Dhe çfarë misioni kemi në fakt, që nga përkrahja dhe kërkimi jonë dita ditës që ta 
bëjmë Kosovën shtet të mundësive të barabarta dhe të përgjegjshëm për gjithë 
qytetarët e vet por më tepër ta ndihmojmë shoqërinë të zhvillohet dhe rritet me 
besimin se çdo person duhet ti ketë mundësitë e barabarta për të vendosur për jetën 
e vet. Rrjeti çdo ditë ka punuar aktivisht nga avokimi, hulumtimi por edhe përkrahja me grante të vogla për të realizuar 
qëllimet e veta si në: përkrahjen e grave mbijetuese të formave të ndryshme të dhunës; adresimin e pabarazive të 
ngulitura thellë në shoqërinë tonë; përkrahjen e familjes në nevojë për të rritur fëmijët në një ambient të sigurt deri te 

përkrahja e grave që të kenë mundësinë për të zgjedhur dhe të jenë ekonomikisht të pavarura.  

Për më tepër duke e ngritur vetëdijën shoqërore që secili individ të ketë mundësi të zgjedh për jetën e vet ne vazhdojmë 
të tregojmë se secila jetë e jona ka rëndësi dhe duhet të jetë në fokus të zhvillimit në Kosovë.  
 
Kosova sot po kalon një zhvillim, për fat të keq, të fokusuar vetëm në prioritetet mashkullore duke ma rikujtuar nje 
thënie të një aktivisteje të Gjakovës: ®¤Do tĄ ecja edhe nëpër lloq vetëm e vetëm ta dija se kur kthehem në shtëpi e 
kam një kulm të sigurtë mbi kokë dhe fëmija im do të ketë ushqim dhe shkollim të mirëfilltë. ̄Kjo thënie na përkujton 
se për një zhvillim të qëndrueshëm në Kosovë duhet të ketë sakrifica mirëpo jo duke sakrifikuar edhe terësisht 
mundësitë për një rritje stabile dhe të qëndrueshme për fëmijët tanë.  
 
Nevojat e interesat të çdo gruaje duhet ti marrim parasysh sepse siç na rikujton feminizmi çdo përvojë personale është e 
rëndësishme dhe politike. E gratë janë ato që dijnë, dojnë dhe munden të iu përkujtojnë çdo ditë grave tjera dhe burrave që 
i përfaqësojnë të mos i harrojnë këto qëllime duke kërkuar një zhvillim të bazuar në nevojat dhe interesat e secilit prej nesh.   
 
Fuqia jonë qëndron në qëllimet tona të sinqerta që kanë bërë bashkë aq shumë gra dhe burra të ndryshëm të 
solidarizohen për realizimin e këtyrë qëllimeve. Rrëfimet e shumta që po realizojmë dhe shohim çdo ditë e tregojnë 
fuqinë e Rrjetit për të përfaqësuar gratë nga komunitetet e ndryshme dhe me përvoja aq diverse. Sukseset janë të 
shumta por mbesim të dedikuar që të reflektojmë më shumë dhe të mos ta ndalim hapin në kërkimet tona. 
 
Duke ju dëshiruar një vit të suksesshëm përpara edhe njëherë ju përgëzoj për arritjet e deritanishme. 
 
Ariana Qosaj-Mustafa 

HYRJE 
 

Vizioni i RrGGK  
Rrjeti i Grupeve të Grave të Kosovës (RrGGK) parasheh që në shtetin e Kosovës gratë dhe burrat të jenë të barabartë 
dhe të kanë mundësi të barabarta për arsimim, punësim, pjesëmarrje në politikë, kujdes shëndetësor dhe një jetë pa 
dhunë. 
 

Misioni i RrGGK  
Misioni ynë është që të përkrahë, të mbrojë dhe të promovojë të drejtat dhe interesat e grave dhe vajzave në tërë 
Kosovën, pavarësisht nga bindjet e tyre politike, feja, mosha, niveli i arsimimit, orientimin seksual dhe aftësitë. RrGGK 
përmbush misionin e saj përmes shkëmbimit të përvojës dhe informatave, partneriteteve dhe rrjetëzimeve, 
hulumtimeve, avokimit dhe të shërbimeve. 
 

Strategjia e RrGGK  
Për të përmbushur këtë mision, RrGGK ka hartuar Planin Strategjik për periudhën 2011-2014. Qëllimi i kësaj strategjie 
është që të drejtojë punën e RrGGK-së gjatë kësaj periudhe. Strategjia është përpiluar me të dhëna nga organizatat 
anëtare të rrjetit, bordi i drejtorëve, partnerët dhe palët tjera relevante. Kjo strategji e RrGGK-së është e ndarë në 
pesë fusha programatike: I) Ngritja e kapaciteteve të RrGGK; II) Gratë në politikë dhe vendim-marrje; III) Shëndeti i 
grave; IV) Dhuna në familje dhe trafikimi; dhe V) Fuqizimi ekonomik i grave. Anëtaret tona kanë identifikuar këto si 
fushat kryesore në të cilat RrGGK duhet të fokusohet më shumë. 

Rreth Raportit Vjetor të RrGGK  
Çdo vit rrjeti raporton te anëtaret e veta, te partnerët dhe miqtë lidhur me përparimin që është bërë drejt arritjes së 
objektivave strategjike. Raporti përmban informata lidhur me aktivitetet e RrGGK nga 1 janari deri më 31 dhjetor të 
vitit 2013. Ky raport është i ndarë në pesë pjesë në të cilat përfshihen objektivat afatgjata të rrjetit: 
 

o Ngritja e kapaciteteve të RrGGK-së 
o Mbështetja e pjesëmarrjes së grave në politikë dhe në vendim-marrje 
o Përmirësimi i qasjes së grave në kujdes cilësor shëndetësor 
o Zvogëlimi i dhunës në familje 

dhe trafikim 
o Mbështetja për fuqizimin 

ekonomik të grave 
 

 Në këtë raport prezantohen të 
arriturat gjatë vitit 2013 për secilën nga 
këto objektiva, duke përfshirë edhe 
aktivitetet kryesore që kontribuan në 
arritjen e këtyre rezultateve. Raporti 
gjithashtu përmban informata rreth 
buxhetit, mbështetësve financiar, 
bordit të drejtorëve dhe bordit 
këshillëdhënës, stafit, praktikanteve, 
vullnetareve dhe anëtareve. 

Anëtaret dhe stafi i RrGGK, gjatë takimit në Durrës, Shqipëri, me 3-6 tetor. 

NGRITJA E KAPACITETE VE TË RRGGK  
 

Qëllimi kryesor i programit për ngritjen e kapaciteteve është që grupet dhe organizatat e grave në Kosovë, rajon dhe 
më gjërë, të kenë bashkëpunim dhe komunikim të rregullt, si dhe të organizohen kur janë në pyetje çështjet me interes 
të përbashkët. Gjatë vitit 2013 është bërë progres drejt arritjes së këtij qëllimi, në veçanti në objektivat që pasojnë. Ne 
siguruam krijimin e komunikimit dhe bashkëpunimit të rregullt, të vazhdueshëm ndërmjet anëtareve të RrGGK dhe 
akterëve të tjerë; është bërë përmirësimi i kapaciteteve institucionale të RrGGK dhe të anëtareve të saj në drejtim të 
kapacitetit avokues më të madh dhe qëndrueshmërinë afatgjate të rrjetit; është rritur niveli i bashkëpunimit në mesin e 
grave të rajonit drejt drejtësisë tranzicionale, paqes dhe sigurisë. Gjatë vitit 2013, RrGGK ka arritur rezultatet e 
shënuara më poshtë, të cilat kanë kontribuar në këto objektiva, siç edhe është planifikuar në planin strategjik. 
 

Anëtaret e RrGGK të informuara për iniciativat e anëtareve tjera, aktivitetet e 
RrGGK , mundësive të financimit dhe informata tjera.  
Të gjitha profilet e organizatave anëtare u publikuan në faqen e internetit të RrGGK në të tre gjuhët. RrGGK në mënyrë 
të vazhdueshme përditëson këto profile në rastet kur anëtaret ndryshojnë informatat e tyre. RrGGK poashtu shton 
profilet e organizatave të reja anëtare. Tani çdokush mund të mësojë më shumë për organizatat anëtare të rrjetit. 
RrGGK poashtu prezantoi informata tek palët e interesuara dhe donatorët primarë, për RrGGK-në dhe anëtaret e saj 
gjatë publikimit të Ku Janë Paratë për të Drejtat e Grave.    
 
RrGGK ka Organizuar Takimet Dymujore  
RrGGK ka organizuar pesë takime dymujore të anëtareve: në Prishtinë me 4 shkurt (me 75 pjesëmarrës); në Gjakovë 

me 8 prill (60 pjesëmarrës); në Prishtinë me 7 qershor (60 pjesëmarrës); në Prishtinë me 2 shtator (70 

http://www.womensnetwork.org/documents/20140109133636147.pdf

pjesëmarrës); dhe në Durrës me 3-6 tetor (100 pjesëmarrës).  Organizatat anëtare të RrGGK, zyrtarë, përkrahës dhe 
partnerë të RrGGK-së morën pjesë në këto takime. Gjatë takimeve, anëtaret shkëmbyen informata; bashkëpunuan në 
organizime; u informuan për aktivitetet që po zhvilloheshin në vazhdimësi nga RrGGK dhe nga organizatat; dhe 
këmbyen informata për mundësi të sigurimit të fondeve për anëtaret.        
     Më shumë se 100 anëtare të RrGGK u mblodhën në Durrës të Shqipërisë, prej 3 deri me 6 tetor për një fundjavë 
shlodhëse, plot debat, argëtim dhe mësim. Pavarësisht nga agjenda e ngjeshur, pjesëmarrëset me plot energji vazhduan 
diskutimet edhe jashtë aktiviteteve të organizuara. Anëtare të ndryshme me gatishmëri këmbyen njohuritë dhe përvojat 
e jetës së tyre, duke motivuar dhe inspiruar njëra-tjetrën. 
     ®Një nga pikat e forta të RrGGK është diversiteti i saj,̄ vuri në pah Lina Andeer, përfaqësuese e Kvinna till Kvinna, 
organizatë suedeze që e mbështeti takimin. ®Ju keni edhe vajza edhe gra. Ju keni gra nga qytetet e ndryshme dhe nga 
zonat rurale, nga komunitetet e ndryshme etnike dhe gra me aftësi të kufizuara. ̄
    Me të vërtetë, larmia e anëtareve të RrGGK, pjesëmarrëse në këtë takim, ishte frymëzuese. Gjatë fundjavës, ato 
mbështetën njëra-tjetren: RrGGK kishte siguruar përkthim të vazhdueshëm në gjuhën shqipe, serbe dhe angleze, si dhe 
në gjuhën e shenjave. E në mbrëmje, kur filloi ahengu, të gjitha anëtaret u gjendën në pistën e vallëzimit, duke përfshirë 
edhe gratë e verbëra dhe personat me nevoja të veçanta fizike që vallëzonin në karriget e tyre me rrota. 
    Gjatë një punëtorie një-ditore të mbajtur për zgjidhjen e konflikteve, aktivistja frymëzuese e rrezatuese, e njohur 
edhe botërisht, Shqipe Malushi, i informoi anëtaret me strategji të ndryshme për transformimin e energjisë negative në 
energji pozitive. Nga frika se ajo mund të hapë plagët që shumë gra ende i vuajnë që nga përfundimi i luftës, ajo u 
përcolli atyre me kujdes informatat se si të menduarit pozitiv mund të mbështesë gratë për të përballuar realitetin e 
tyre të përditshëm. 

     Të menduarit pozitiv mund tiu mundësojë aktivisteve që të kapërcejnë format e ndryshme të konflikteve, nga ndër-
personale tek organizative tek shoqërore. Pjesëmarrëset mirëpriten qasjen e saj unike dhe strategjitë efektive të 
komunikimit. ®Kjo ishte një punëtori shumë pozitive dhe tepër frymëzuese ,̄ tha një pjesëmarrëse. 
     Ndërkaq, në dhomën tjetër, Nicole Farnsworth, Menaxhere e Programit në RrGGK, udhëhoqi një diskutim tjetër 
lidhur me hapat konkretë të planifikimit të një iniciative efektive avokuese. Anëtaret diskutuan për mjetet dhe ®mënyrat̄  
e planifikimit lidhur me procesin e avokimit. Pastaj, ato u ndanë në grupe ku planifikuan iniciativa avokuese për të 
adresuar çështje reale brenda komuniteteve të tyre, të tilla si qasja fizike në ndërtesat publike për personat në karroca, 
nënat me karroce për fëmijët dhe të moshuarit; sigurim shëndetësor për të gjithë; dhe pensione të mjaftueshme për 
pensionistët. ®Punëtoria për avokim ishte shumë produktive, sidomos angazhimi në grupe ku ne kishim mundësi të 
krijojmë strategji konkrete të avokimit,̄ tha një aktiviste. ®Shumica nga ne planifikojmë të përdorim këto strategji kur 
të kthehemi në Kosovë.̄ 
     Përveç punëtorive të organizuara gjatë ditës, takimi u plotësua edhe me ngjarje të ndryshme të mbajtura secilën 
natë. OJQ ®Artpolis̄ , moderoi një diskutim mbi ®Fuqizimin e Grave.̄ Anëtaret shikuan një seri të fotografive që 
shkaktuan emocione të ndryshme, të cilat pastaj anëtaret i diskutuan së bashku. Anëtaret e RrGGK gjithashtu mirëpriten 
mysafirë nga OJQ ®Gruaja tek Gruajā nga Shkodra, të cilat u prezantuan me një monolog të fuqishëm dhe humoristik: 
®Sex. Faleminderit, thjeshtë sa për ta provuar. ̄
     Në mbrëmjen e radhës, aktivistet nga Shqipëria, Delina Fico dhe Xheni Karaj, u bashkuan me anëtaret në diskutimin 
e kuptimit, koncepteve dhe praktikave të feminizmit në Kosovë dhe Shqipëri. ®Ka shumë njerëz të cilët nuk kanë njohuri 
lidhur me feminizmin,̄ tha Delina Fico. ®Ata mendojnë se feministët i urrejnë burrat, por feminizmi kurrë nuk i ka 
konsideruar burrat si armiq. Në vend të kësaj, i ka parë ata si pjesë e problemit dhe e zgjidhjes. Kjo shihet qartë nga 
fakti se në gjithë botën, e edhe në Kosovë, ka burra feministë të cilët janë pjesë e projektit të rishikimit dhe reformimit 

të marrëdhënieve gjinorē. Anëtaret e RrGGK pastaj diskutuan për rëndësinë e feminizmit si pjesë e aktivizmit të 
përkrahjes së mëtutjeshme të të drejtave të grave. 
     RrGGK shënoi fundin e kësaj fundjave të paharrueshme me një mbrëmje artistike me muzikë, argëtim dhe vallëzim. 
®Ahengu ishte mënyra më e mirë për ti dhënë fund këtij takimi. Ne me të vërtetë u argëtuam shumë̄ u shpreh një 
aktiviste.  
     Argëtimi vazhdoi në autobus, gjatë gjithë rrugës për në Kosovë. Takimi kishte përmbushur qëllimin e vet: të 
transformonte energjinë negative në energji pozitive, motivimin e aktiviteteve, nxitjen e bashkëpunimit ndërmjet 
anëtareve dhe ofrimin e strategjive të reja për punën e ardhëshme të anëtareve. 
 

RrGGK përkrah funksionimin e organizatave e grave  serbe  në Kosovë  
Organizatat e grave serbe u përfshinë në të gjitha aktivitetet e organizuara nga RrGGK. RrGGK poashtu ofroi përkthim 
në gjuhën e tyre. RrGGK bëri përpjekje të veçanta për tu siguruar që anëtaret serbe të mund të marrin pjesë në takime 
dhe ngjarje të tjera të organizuara nga RrGGK, duke ofruar transport të sigurtë për ato që nuk kishin çasje në transport 
publik. Takimet e rregullta të RrGGK janë shumë të rëndësishme për anëtaret serbe të RrGGK, sepse ato mësojnë për 
përpjekjet e ndryshme që po zënë vend nëpër Kosovë dhe identifikojnë mundësitë për të bashkëpunuar në projekte 
me anëtaret tjera. Koordinatorja e Fondit të Grave të Kosovës të RrGGK-së ndihmoi organizatat e tyre në shkrimin e 
aplikacioneve, përmes e-mailit dhe takimeve individuale. Si rezultat i kësaj, dy organizata serbe dorëzuan projekt-
propozime tek Fondi i Grave të Kosovës dhe njëra prej tyre u financua pas aprovimit nga Komiteti për Shqyrtimin e 
Granteve. Organizata nga Shtërpce poashtu pranoi monitorim të vazhdueshëm, veçanërisht sa i përket menaxhimit të 
projektit dhe raportimit, duke zhvilluar kështu aftësitë e veta organizative.   

Anëtaret e RrGGK dhe dukshmëria e punës së tyre   
RrGGK gjatë vitit 2013 nëpërmjet postës elektronike dhe Facebook-ut ka shpërndarë informata më shumë se 22 herë 
lidhur me punën e anëtareve të RrGGK-së. RrGGK pregatiti dhe shpërndau 12 numra të buletinit mujor Zëri i Grave 
Kosovare. Buletini u dërgua përmes e-mailit tek më shumë se 600 abonentë, u publikua në faqen e internetit të RrGGK 
dhe u promovua përmes Facebook-ut.  
 

Anëtaret e RrGGK aftësohen për të ngritur fonde, për të planifikuar në mënyrë 
më efektive dhe për të ndërmarr iniciativa më efektive avokuese  
RrGGK ka qenë gjithashtu shumë aktive në mbështetjen e anëtareve të 
saj në zhvillimin për ngritjen e fondeve, të planifikimit dhe kapaciteteve 
avokuese gjatë këtij vitit. Gjatë vitit 2013, RrGGK gjithashtu ka zhvilluar 
kapacitetet e saj të brendshme për ngritjen e fondeve. Kjo u vu në dukje 
nga 72 projekt-propozimet e dorëzuara tek Fondi i Grave të Kosovës 
dhe 49 projekt-propozimet që anëtaret dorëzuan tek donatorët e tjerë 
me çrast pranuan përkrahje në mentorim nga RrGGK; komentet e 
atyre që morën pjesë në punëtoritë e Shkrimit të Projekt Propozimeve, 
Raportimit Narrativ, Raportimit Financiar, Buxhetimit dhe Avokimit; 
149 grave të ndryshme të përfshira në proceset vendim-marrëse 
përmes granteve të FGK për anëtaret; 11 iniciativat e avokimit të 
ndërmarra nga anëtaret dhe 10 iniciativat e suksesshme të avokimit të cilat ishin efektive në arritjen e rezultateve të tyre.   
 

 

Anëtaret e RrGGK përfitojnë aftësi të raportimit 
narrativ dhe financiar në një trajnim të organizuar 

nga RrGGK me 29 korrik në Prishtinë.  


















































































































